
॥அத்⁴யாத்மராமாயணமாஹாத்ம்யம்
ப்³ரஹ்மாண்ட³புராணே ॥

ராமம்விஶ்வமயம்வந்தே³ ராமம்வந்தே³ ரகூ⁴த்³வஹம் ।
ராமம்விப்ரவரம்வந்தே³ ராமம்ஶ்யாமாக்³ரஜம் ப⁴ஜே ॥
யஸ்யவாக³ம்ஶுதஶ்ச்யுதம் ரம்யம் ராமாயணாம்ரு’தம் ।
ஶைலஜாஸேவிதம்வந்தே³ தம்ஶிவம் ஸோமரூபிணம் ॥
ஸச்சிதா³னந்த³ஸந்தோ³ஹம்ப⁴க்திபூ⁴திவிபூ⁴ஷணம் ।
பூர்ணானந்த³மஹம்வந்தே³ஸத்³கு³ரும்ஶங்கரம்ஸ்வயம் ॥
அஜ்ஞானத்⁴வாந்தஸம்ஹர்த்ரீ ஜ்ஞானலோகவிலாஸினீ ।
சந்த்³ரசூட³வசஶ்சந்த்³ரசந்த்³ரிகேயம்விராஜதே ॥
அப்ரமேயத்ரயாதீதனிர்மலஜ்ஞானமூர்தயே ।
மனோகி³ராம்விதூ³ராய த³க்ஷிணாமூர்தயே நம: ॥ 1॥
ஸூதஉவாச ।
கதா³சின்னாரதோ³ யோகீ³ பரானுக்³ரஹவாஞ்ச²யா ।
பர்யடன்ஸகலான் லோகான்ஸத்யலோகமுபாக³மத் ॥ 2॥
தத்ர த்³ரு’ஷ்ட்வாமூர்திமத்³பி⁴ஶ்ச²ந்தோ³பி:⁴ பரிவேஷ்டிதம்।
பா³லார்கப்ரப⁴யாஸம்யக்³பா⁴ஸயந்தம் ஸபா⁴க்³ரு’ஹம் ॥ 3॥
மார்கண்டே³யாதி³முனிபி:⁴ஸ்தூயமானம்முஹுர்முஹு: ।
ஸர்வார்த²கோ³சரஜ்ஞானம்ஸரஸ்வத்யாஸமன்விதம் ॥ 4॥
சதுர்முக²ம் ஜக³ன்னாத²ம் ப⁴க்தாபீ⁴ஷ்டப²லப்ரத³ம் ।
ப்ரணம்ய த³ண்ட³வத்³ப⁴க்த்யா துஷ்டாவமுனிபுங்க³வ: ॥ 5॥
ஸந்துஷ்டஸ்தம்முனிம்ப்ராஹஸ்வயம்பூ⁴ர்வைஷ்ணவோத்தமம் ।
கிம் ப்ரஷ்டுகாமஸ்த்வமஸிதத்³வதி³ஷ்யாமி தேமுனே ॥ 6॥
இத்யாகர்ண்யவசஸ்தஸ்யமுனிர்ப்³ரஹ்மாணமப்³ரவீத் ।
த்வத்த:ஶ்ருதம் மயாஸர்வம் பூர்வமேவஶுபா⁴ஶுப⁴ம் ॥ 7॥
இதா³னீமேகமேவாஸ்திஶ்ரோதவ்யம்ஸுரஸத்தம ।
தத்³ரஹஸ்யமபி ப்³ரூஹியதி³ தேऽனுக்³ரஹோ மயி ॥ 8॥
ப்ராப்தே கலியுகே³ கோ⁴ரே நரா: புண்யவிவர்ஜிதா: ।
து³ராசாரரதா:ஸர்வேஸத்யவார்தாபராங்முகா:² ॥ 9॥
பராபவாத³னிரதா: பரத்³ரவ்யாபி⁴லாஷிண: ।
பரஸ்த்ரீஸக்தமனஸ: பரஹிம்ஸாபராயணா: ॥ 10॥
தே³ஹாத்மத்³ரு’ஷ்டயோமூடா⁴ நாஸ்திகா பஶுபு³த்³த⁴ய: ।
மாதாபித்ரு’க்ரு’தத்³வேஷா:ஸ்த்ரீதே³வா: காமகிங்கரா: ॥ 11॥
விப்ரா லோப⁴க்³ரஹக்³ரஸ்தா வேத³விக்ரயஜீவின: ।
த⁴னார்ஜனார்த²மப்⁴யஸ்தவித்³யா மத³விமோஹிதா: ॥ 12॥

॥அத்⁴யாத்மராமாயணமாஹாத்ம்யம் ப்³ரஹ்மாண்ட³புராணே ॥

த்யக்தஸ்வஜாதிகர்மாண: ப்ராயஶ: பரவஞ்சகா:।
க்ஷத்ரியாஶ்ச ததா²வைஶ்யா:ஸ்வத⁴ர்மத்யாக³ஶீலின: ॥ 13॥
தத்³வச்சூ²த்³ராஶ்ச யே கேசித்³ப்³ராஹ்மணாசாரதத்பரா:।
ஸ்த்ரியஶ்ச ப்ராயஶோ ப்⁴ரஷ்டா ப⁴ர்த்ரவஜ்ஞானனிர்ப⁴யா: ॥ 14॥
ஶ்வஶுரத்³ரோஹகாரிண்யோ ப⁴விஷ்யந்தி நஸம்ஶய:।
ஏதேஷாம் நஷ்டபு³த்³தீ⁴நாம் பரலோக: கத²ம் ப⁴வேத் ॥ 15॥
இதிசிந்தாகுலம் சித்தம் ஜாயதே மமஸந்ததம் ।
லகூ⁴பாயேன யேனைஷாம் பரலோகக³திர்ப⁴வேத்।
தமுபாயமுபாக்²யாஹிஸர்வம் வேத்தி யதோ ப⁴வான் ॥ 16॥
இத்ய்ரு’ஷேர்வாக்யமாகர்ண்ய ப்ரத்யுவாசாம்பு³ஜாஸன: ।
ஸாது⁴ ப்ரு’ஷ்டம் த்வயாஸாதோ⁴ வக்ஷ்யே தச்ச்²ரு’ணுஸாத³ரம் ॥ 17॥
புரா த்ரிபுரஹந்தாரம் பார்வதீ ப⁴க்தவத்ஸலா।
ஶ்ரீராமதத்த்வம்ஜிஜ்ஞாஸு: பப்ரச்ச²வினயான்விதா ॥ 18॥
ப்ரியாயை கி³ரிஶஸ்தஸ்யைகூ³ட⁴ம்வ்யாக்²யாதவான்ஸ்வயம்।
புராணோத்தமமத்⁴யாத்மராமாயணமிதிஸ்ம்ரு’தம் ॥ 19॥
தத்பார்வதீ ஜக³த்³தா⁴த்ரீ பூஜயித்வா தி³வானிஶம்।
ஆலோசயந்தீஸ்வானந்த³மக்³னாதிஷ்ட²திஸாம்ப்ரதம் ॥ 20॥
ப்ரசரிஷ்யதி தல்லோகே ப்ராண்யத்³ரு’ஷ்டவஶாத்³யதா³ ।
தஸ்யாத்⁴யயனமாத்ரேணஜனாயாஸ்யந்திஸத்³க³திம் ॥ 21॥
தாவத்³விஜ்ரு’ம்ப⁴தே பாபம் ப்³ரஹ்மஹத்யாபுர:ஸரம்।
யாவஜ்ஜக³தி நாத்⁴யாத்மராமாயணமுதே³ஷ்யதி ॥ 22॥
தாவத்கலிமஹோத்ஸாஹோ நி:ஶங்கம்ஸம்ப்ரவர்ததே।
யாவஜ்ஜக³தி நாத்⁴யாத்மராமாயணமுதே³ஷ்யதி ॥ 23॥
தாவத்³யமப⁴டா:ஶூரா:ஸஞ்சரிஷ்யந்தி நிர்ப⁴யா:।
யாவஜ்ஜக³தி நாத்⁴யாத்மராமாயணமுதே³ஷ்யதி ॥ 24॥
தாவத்ஸர்வாணிஶாஸ்த்ராணிவிவத³ந்தே பரஸ்பரம் ॥ 25॥
தாவத்ஸ்வரூபம் ராமஸ்யது³ர்போ³த⁴ம் மஹதாமபி ।
யாவஜ்ஜக³தி நாத்⁴யாத்மராமாயணமுதே³ஷ்யதி ॥ 26॥
அத்⁴யாத்மராமாயணஸங்கீர்தனஶ்ரவணாதி³ஜம் ।
ப²லம்வக்தும் நஶக்னோமி கார்த்ஸ்ன்யேனமுனிஸத்தம ॥ 27॥
ததா²பி தஸ்யமாஹாத்ம்யம்வக்ஷ்யேகிஞ்சித்தவானக⁴।
ஶ்ரு’ணுசித்தம்ஸமாதா⁴யஶிவேனோக்தம் புரா மம ॥ 28॥
அத்⁴யாத்மராமாயணத:ஶ்லோகம்ஶ்லோகார்த⁴மேவவா।
ய: படே²த் ப⁴க்திஸம்யுக்த:ஸபாபான்முச்யதேக்ஷணாத் ॥ 29॥

யஸ்து ப்ரத்யஹமத்⁴யாத்மராமாயணமனன்யதீ:⁴।
யதா²ஶக்திவதே³த்³ப⁴க்த்யாஸஜீவன்முக்த உச்யதே ॥ 30॥
யோ ப⁴க்த்யார்சயதேऽத்⁴யாத்மராமாயணமதந்த்³ரித:।
தி³னே தி³னேऽஶ்வமேத⁴ஸ்யப²லம் தஸ்ய ப⁴வேன்முனே ॥ 31॥
யத்³ரு’ச்ச²யாபி யோऽத்⁴யாத்மராமாயணமனாத³ராத்।
அன்யத:ஶ்ரு’ணுயான்மர்த்ய: ஸோऽபிமுச்யேத பாதகாத் ॥ 32॥
நமஸ்கரோதி யோऽத்⁴யாத்மராமாயணமதூ³ரத:।
ஸர்வதே³வார்சனப²லம்ஸப்ராப்னோதி நஸம்ஶய: ॥ 33॥
லிகி²த்வா புஸ்தகேऽத்⁴யாத்மராமாயணமஶேஷத:।
யோ த³த்³யாத்³ராமப⁴க்தேப்⁴யஸ்தஸ்ய புண்யப²லம்ஶ்ரு’ணு ॥ 34॥
அதீ⁴தேஷு ச வேதே³ஷுஶாஸ்த்ரேஷு வ்யாக்ரு’தேஷு ச ।
யத்ப²லம்து³ர்லப⁴ம் லோகே தத்ப²லம் தஸ்யஸம்ப⁴வேத் ॥ 35॥
ஏகாத³ஶீதி³னேऽத்⁴யாத்மராமாயணமுபோஷித: ।
யோ ராமப⁴க்த:ஸத³ஸிவ்யாகரோதி நரோத்தம: ॥ 36॥
தஸ்ய புண்யப²லம்வக்ஷ்யேஶ்ரு’ணுவைஷ்ணவஸத்தம ।
ப்ரத்யக்ஷரம்து கா³யத்ரீபுரஶ்சர்யாப²லம் ப⁴வேத் ॥ 37॥
உபவாஸவ்ரதம் க்ரு’த்வாஶ்ரீராமனவமீதி³னே ।
ராத்ரௌ ஜாக³ரிதோऽத்⁴யாத்மராமாயணமனன்யதீ:⁴।
ய: படே²ச்ச்²ரு’ணுயாத்³வாபி தஸ்ய புண்யம்வதா³ம்யஹம் ॥ 38॥
குருக்ஷேத்ராதி³னிகி²லபுண்யதீர்தே²ஷ்வனேகஶ:।
ஆத்மதுல்யம் த⁴னம்ஸூர்யக்³ரஹணேஸர்வதோமுகே² ॥ 39॥
விப்ரேப்⁴யோ வ்யாஸதுல்யேப்⁴யோ த³த்வா யத்ப²லமஶ்னுதே।
தத்ப²லம்ஸம்ப⁴வேத்தஸ்யஸத்யம்ஸத்யம் நஸம்ஶய: ॥ 40॥
யோ கா³யதேமுதா³ऽத்⁴யாத்மராமாயணமஹர்னிஶம்।
ஆஜ்ஞாம் தஸ்ய ப்ரதீக்ஷந்தே தே³வாஇந்த்³ரபுரோக³மா: ॥ 41॥
பட²ன்ப்ரத்யஹமத்⁴யாத்மராமாயணமனுவ்ரத:।
யத்³யத்கரோதி தத்கர்ம தத: கோடிகு³ணம்ப⁴வேத் ॥ 42॥
தத்ரஶ்ரீராமஹ்ரு’த³யம்ய: படே²த்ஸுஸமாஹித: ।
ஸப்³ரஹ்மக்⁴னோऽபிபூதாத்மா த்ரிபி⁴ரேவ தி³னைர்ப⁴வேத் ॥ 43॥
ஶ்ரீராமஹ்ரு’த³யம்யஸ்துஹனூமத்ப்ரதிமாந்திகே।
த்ரி: படே²த் ப்ரத்யஹம்மௌனீஸஸர்வேப்ஸிதபா⁴க்³ப⁴வேத் ॥ 44॥
பட²ன்ஶ்ரீராமஹ்ரு’த³யம்துலஸ்யஶ்வத்த²யோர்யதி³।
ப்ரத்யக்ஷரம் ப்ரகுர்வீத ப்³ரஹ்மஹத்யானிவர்தனம் ॥ 45॥
ஶ்ரீராமகீ³தாமாஹாத்ம்யம் க்ரு’த்ஸ்னம்ஜானாதிஶங்கர:।

॥அத்⁴யாத்மராமாயணமாஹாத்ம்யம் ப்³ரஹ்மாண்ட³புராணே ॥

தத³ர்த⁴ம் கி³ரிஜா வேத்தி தத³ர்த⁴ம் வேத்³ம்யஹம்முனே ॥ 46॥
தத்தே கிஞ்சித்ப்ரவக்ஷ்யாமி க்ரு’த்ஸ்னம்வக்தும் நஶக்யதே ।
யஜ்ஜ்ஞாத்வா தத்க்ஷணால்லோகஶ்சித்தஶுத்³தி⁴மவாப்னுயாத் ॥ 47॥
ஶ்ரீராமகீ³தா யத்பாபம் ந நாஶயதி நாரத³।
தன்ன நஶ்யதி தீர்தா²தௌ³ லோகே க்வாபி கதா³சன।
தன்ன பஶ்யாம்யஹம் லோகே மார்க³மாணோऽபிஸர்வதா³ ॥ 48॥
ராமேணோபனிஷத்ஸிந்து⁴முன்மத்த்²யோத்பாதி³தம்முதா³।
லக்ஷ்மணாயார்பிதாம் கீ³தாஸுதா⁴ம் பீத்வாऽமரோப⁴வேத் ॥ 49॥
ஜமத³க்³னிஸுத: புர்வம் கார்தவீர்யவதே⁴ச்ச²யா।
த⁴னுர்வித்³யாமப்⁴யஸிதும்மஹேஶஸ்யாந்திகே வஸன் ॥ 50॥
அதீ⁴யமாநாம் பார்வத்யா ராமகீ³தாம் ப்ரயத்னத: ।
ஶ்ரூத்வா க்³ரு’ஹீத்வாऽऽஶு பட²ன்நாராயணகலாமகா³த் ॥ 51॥
ப்³ரஹ்மஹத்யாதி³பாபாநாம் நிஷ்க்ரு’திம்யதி³வாஞ்ச²தி।
ராமகீ³தாம் மாஸமாத்ரம் படி²த்வாமுச்யதே நர: ॥ 52॥
து³ஷ்ப்;ரதிக்³ரஹது³ர்போ⁴ஜ்யது³ராலாபாதி³ஸம்ப⁴வம்।
பாபம் யத்தத்கீர்தனேன ராமகீ³தாவினாஶயேத் ॥ 53॥
ஶாலக்³ராமஶிலாக்³ரே ச துலஸ்யஶ்வத்த²ஸன்னிதௌ⁴।
யதீநாம் புரதஸ்தத்³வத் ராமகீ³தாம் படே²த்து ய: ॥ 54॥
ஸதத்ப²லமவாப்னோதியத்³வாசோऽபிந கோ³சரம் ॥ 55॥
ராமகீ³தாம் பட²ன்ப⁴க்த்யா ய:ஶ்ராத்³தே⁴ போ⁴ஜயேத்³த்³விஜான்।
தஸ்ய தே பிதர:ஸர்வேயாந்திவிஷ்ணோ: பரம் பத³ம் ॥ 56॥
ஏகாத³ஶ்யாம் நிராஹாரோ நியதோ த்³வாத³ஶீதி³னே।
ஸ்தி²த்வாக³ஸ்த்யதரோர்மூலே ராமகீ³தாம் படே²த்து ய:।
ஸஏவ ராக⁴வ:ஸாக்ஷாத்ஸர்வதே³வைஶ்ச பூஜ்யதே ॥ 57॥
வினாதா³நாம்வினாத்⁴யானம்வினாதீர்தா²வகா³ஹனம் ।
ப³ஹுனாகிமிஹோக்தேனஶ்ரு’ணுநாரத³ தத்த்வத:।
ராமகீ³தாம் நரோऽதீ⁴த்ய தத³னந்தப²லம் லபே⁴த் ॥ 58॥
ஶ்ருதிஸ்ம்ரு’திபுராணேதிஹாஸாக³மஶதானி ச।
அர்ஹந்தி நால்பமத்⁴யாத்மராமாயணகலாமபி ॥ 59॥
அத்⁴யாத்மராமசரிதஸ்யமுனீஶ்வராய
மாஹாத்ம்யமேதது³தி³தம் கமலாஸனேன ।

ய:ஶ்ரத்³த⁴யா பட²திவாஶ்ரு’ணுயாத்ஸமர்த்ய:
ப்ராப்னோதிவிஷ்ணுபத³வீம்ஸுரபூஜ்யமான: ॥ 60॥

இதிஶ்ரீப்³ரஹ்மாண்ட³புராணேஉத்தரக²ண்டே³அத்⁴யாத்மராமாயணமாஹாத்ம்யம்
ஸம்பூர்ணம் ॥

